
— 77 —


Cö pellâ, cö mascellâ,

O robusto bon serrôu,

E o flemmatico pescôu,

L’ostaiante, con i ortuen,

Fornaxae, con i villen:

Lodi lunghe e larghe ben

Ai mainae, ai massachen;

Lode infin ai brai mercanti

Che pareivan comandanti.

Ma un-na cosa mi vorrieiva,

Franco a chiunque ne parlieiva,

Zà che semino coscì avanti

Comme o veddan tanti e tanti,

Che mettessan di Pompê,

Che savessan o mestê.

E coscì là in ti Casciae,

Fra e casuppole amuggiae,

(E se devan regordâ

Ben di Forni sto Frevâ)

Quella stradda progettâ

Quand’o l’è ch’a se faiâ?...

Se n’è dito, dito, dito!!!

Se n’è scrito, scrito, scrito!!!

Se a Savon-na exempli grazia

Succedesse un-na disgrazia

Ben ciû grossa de sta chi,

A poriescimo impedî,

E salvâla in concluscion

Dä futûra perdizion.

